
Татарстан Республикасы төзелешләре һәм объектлары исемлеге белән Татарстан Республикасының иҗтимагый инфраструктурасын үстерүнең озак вакытка исәпләнгән концепциясен раслау турында

Татарстан Республикасы Президентының 2008 елга Татарстан Республикасы Дәүләт Советына Юлламасын үтәү йөзеннән, республикада халыкның иҗтимагый инфраструктура белән тәэмин ителешен социаль гарантияләр дәрәҗәсенә кадәр җиткерүне, техник торышы «тузган» һәм «харәбә» хәлендә булган объектларны бетерүне исәпкә алып, перспективага инфраструктураны үстерү максатларында,  Татарстан Республикасы Министрлар Кабинеты КАРАР БИРЂ:
1. Бу карарга теркәлгән Татарстан Республикасының иҗтимагый инфраструктурасын үстерүнең озак вакытка исәпләнгән концепциясен (алга таба – концепция) расларга.
2. Татарстан Республикасы министрлыкларына һәм ведомстволарына концепция нигезендә Татарстан Республикасының капитал салулар программасына кертү өчен тәкъдимнәр әзерләргә һәм формалаштырырга.

3. Татарстан Республикасының җирле үзидарә органнары җитәкчеләренә җирле бюджетларны формалаштырганда концепция нигезендә чират буенча муниципаль милекнең капитал төзелеш объектларын финанслау өчен капитал салулар рәвешендә бюджет инвестицияләрен күздә тотуны тәкъдим итәргә.

4. Татарстан Республикасының Төзелеш, архитектура һәм торак-коммуналь хуҗалык министрлыгына, Татарстан Республикасының Транспорт һәм юл хуҗалыгы министрлыгына, Татарстан Республикасының Экология һәм табигый байлыклар министрлыгына, Татарстан Республикасының Мәгълүматлаштыру һәм элемтә министрлыгына, «Татарстан Республикасы Президенты каршындагы Дәүләт торак фонды» коммерциягә карамаган оешмасына 2009 елның 1 сентябренә кадәр бу карар нигезендә төзелешләр һәм объектлар исемлекләре белән тармак концепцияләрен эшләргә һәм аларны Татарстан Республикасының Икътисад министрлыгына кертергә.

5. Татарстан Республикасының Икътисад министрлыгына, Татарстан Республикасының Төзелеш, архитектура һәм торак-коммуналь хуҗалык министрлыгы, Татарстан Республикасының Транспорт һәм юл хуҗалыгы министрлыгы, Татарстан Республикасының Экология һәм табигый байлыклар министрлыгы, Татарстан Республикасының Мәгълүматлаштыру һәм элемтә министрлыгы, «Татарстан Республикасы Президенты каршындагы Дәүләт торак фонды» коммерциягә карамаган оешмасы эшләгән төзелешләр һәм объектлар исемлекләре белән тармак концепцияләрен исәпкә алып, 2009 елның 1 ноябренә кадәр концепциягә өстәмә кертергә.

6. Бу карарның үтәлешен тикшерүдә тотуны Татарстан Республикасының Икътисад министрлыгына йөкләргә.

